
   «Юлташăм, тусăм, яшлăхри тăванăм...»

   Виталий Станьял | Сăвă

   Алексей Крысин

журналистпа уйрăлни



Юлташăм, тусăм, яшлăхри тăванăм,

Бенгал çути пек пулчĕ пирĕн чун —

Пĕрре хыпса, шап-шурă ялтăравлăн

Çунса кĕлленчĕ шутлă Çутă кун.



Шурă хута эсĕ пайтах хуратрăн

Этем ĕçне килпет кӳрес тесе.

Ыр вăрлăх акрăн, çутă кĕмĕл сапрăн,

Шыва-шура тăмарăн тиркесе.



Хура кунсен хупламĕ пулмĕ аслă,

Хыçра упранĕ ĕç те ĕмĕт çеç.

Пултарнине тăвайрăмăр пулсассăн

Йăх-тăхăм манмĕ пирĕн тивĕçе.

